
ᓱᓕᔪᖅ #1
ᑲᔪᓰᓐᓇᕐᓂᖓᑦ ᐊᔨᒌᒋᑐᑦ ᑲᓇᑕᒻᒥ ᐊᓐᓂᐊᕐᓃᑦ ᑯᒥᓛᕐᓃᑦ, 
ᓄᕙᒡᔪᐊᕐᓂᖅ, ᐊᐅᐸᓪᓛᕐᓃᑦ, ᑐᖁᓐᓇᖅᑐᖅᑖᕐᓂᖅ, 
ᐊᓯᖏᓐᓂᒃᓗ ᐊᓐᓂᐊᓕᕈᑕᐅᓱᖅᑐᓐᓂᒃ ᐅᓄᕈᖕᓇᐃᓚᐅᕐᒪᑕ 
ᑲᐱᔭᐅᑕᓕᕐᓂᕐᒧᑦ. ᑭᓯᐊᓐᓂ ᐅᑉᓗᒻᒥ ᐊᓐᓂᐊᕐᓃᑦ 
ᑕᒡᒪᓂᓯᐅᖅᑐᑦ ᓱᓕ ᐊᓐᓂᐊᓕᕈᑕᐅᔪᖕᓇᖅᖢᑎᒃᓗ. ᐅᑯᐊᑐᑦ, 
ᐊᖃᔅᕋᒍᑕᒫᑦ ᑲᓇᑕᒻᒥ 1,000 ᐅᕗᖓ 3,000  ᖃᐅᔨᔭᐅᕙᖕᒪᑕ 
ᐊᓐᓂᐊᕐᓂᖅᑖᕐᓂᕋᒐᐅᑉᓗᑎᒃ (whooping cough) ᑕᒪᕐᒥᒃ 
ᑲᐱᔭᐅᓯᒪᖏᓇᒥᒃ.

ᓱᓕᔪᖅ #2
ᐊᑕᐅᓰᕐᓗᓐᓂ ᑲᐱᔭᐅᑕᐅᔭᕐᓗᓐᓂ ᑎᒥᒻᒧᑦ ᓈᒻᒪᒃᐳᖅ 
ᒥᐊᓂᖅᓯᓱᕐᒪᑦ ᓄᑕᕋᓛᓐᓂᒃ, ᓄᑕᖃᓐᓂᒃ ᐊᒃᑐᓂᒡᓗ 
ᐊᓐᓂᐊᕐᓂᕐᓂᑦ ᑲᐱᔭᐅᓗᓐᓂ ᐱᑖᖕᓇᖏᓇᔭᖅᑐᓐᓂᒃ. 
ᓱᓇᐅᓕᕋᖓᑦ ᑲᐱᔭᐅᔭᕆᐊᖃᕐᓂᖅ − ᐊᕌᒍᑦ ᒪᓕᒐᐅᒃᐸᑕ 
ᓄᑕᕋᕇᓐᓄᑦ ᐊᖏᔪᒻᒥᒃ ᐃᑲᔫᑎᖃᕈᖕᓇᖅᐳᑦ ᑕᒪᓇ 
ᖃᐅᔨᓴᒐᐅᓯᒪᖕᒪᑦ ᐅᑭᐅᓐᓂ ᐊᑕᐅᓯᐅᖏᓱᓐᓂ.

ᓱᓕᔪᖅ #3
ᐅᓄᖅᑐᑦ ᑕᐃᑉᑯᐊ ᑲᐱᔭᐅᔪᑦ ᑭᓯᐊᓐᓂ ᐊᓯᐊᒍᑦ 
ᐊᓐᓂᐊᓕᖅᑕᖏᑦᑐᑦ. ᓴᓂᐊᒍᑦ ᐊᓐᓂᐊᖃᕐᓗᓐᓂ ᑲᐳᒻᒥᑦ 
ᐆᓇᖅᓯᓇᖅᐳᖅ, ᐊᐅᐸᓛᓕᕐᓗᓐᓂ, ᑕᖃᓴᕋᐃᓗᓐᓂ ᐊᒻᒪ 
ᓴᐅᓂᖑᑉᓗᓐᓂ ᑭᓯᐊᓐᓂ ᐱᐅᖏᓂᖅᓴᐅᓇᔭᖅᖢᓐᓂ 
ᐊᓐᓂᐊᕐᓂᖅᑖᕐᓂᐊᕐᓗᓐᓂ. ᖃᐅᔨᓴᖅᑎᑦ ᑐᑭᓯᓚᐅᕐᒪᑕ 
ᐅᓗᕆᐊᓇᕐᓂᖓ ᑲᐱᔭᐅᒐᓂᒃᓗᓐᓂ ᒥᑭᔫᖕᒪᑦ.

ᑲᐴᑎᑦ ᒥᐊᓂᖅᓯᓱᕐᒪᑕ ᐊᓪᓚᓐᓂᒃ, 
ᐃᓄᖕᓂᒃ, ᐊᒻᒪ ᒪᐃᑏᓐᓂᒃ 
ᐊᓐᓂᐊᓕᖅᑎᑦᓯᑕᐃᓕᓂᕐᒥᒃ, 
ᐃᓅᓯᖏᓐᓂᒃ ᓈᒻᒪᖏᔪᑎᓐᓂᒃ 
ᐱᑖᖅᑎᑦᓯᑕᐃᓕᑉᓗᑎᒃ ᐊᒻᒪ 
ᑐᖁᕙᓕᐊᑎᑦᓯᑕᐃᓕᑉᓗᑎᒃ 
ᐊᓐᓂᐊᕐᓂᐅᔪᓐᓂᑦ.   

ᐊᑦᓂᐊᕐᓃᑦ ᓄᖃᖓᑎᑕᐅᔫᓪᓗᐊᖅᐳᑦ 
ᑲᐴᑎᓐᓄᑦ ᐊᑭᖃᖅᑎᑕᐅᔪᓐᓄᑦ ᑲᐴᑎᓐᓄᑦ 
ᓄᖃᖓᑎᑕᐅᔪᑦ ᐊᓐᓂᐊᕐᓃᑦ. ᑲᐱᔭᐅᑉᓗᓐᓂ 
ᐃᑲᔪᕐᓂᖃᕐᒪᑦ ᒥᐊᓂᕆᔭᐅᓂᖏᓐᓄᑦ 
ᑕᐃᑉᑯᐊ ᑲᐱᔭᐅᓂᕐᒥᒃ ᐊᔪᖅᑎᑕᐅᔪᑦ, ᓄᑕᖃᑦ 
ᐊᒡᕋᒍᖏᑦ ᓈᒻᒪᖏᑐᑦ ᓱᓕ ᐅᕙᓘᓃᑦ ᑕᐃᑉᑯᐊ 
ᑲᐱᔭᐅᓂᕐᒥᒃ ᐊᔪᖅᑐᑦ ᐊᓐᓂᐊᕐᓂᖃᕐᒪᑕ. ᑲᐴᑎᑦ 
ᐊᓐᓂᐊᕐᓂᕐᓂᒃ ᓴᐳᒻᒥᓱᕐᒪᑕ ᐅᑯᓂᖓ ᓄᓇᓕᖕᓂ 
ᐱᑕᖃᓗᐊᖏᑎᑦᓯᑉᓗᑎᒃᓗ.  

ᐅᕙᓂ ᑕᐅᑐᒐᒃᓴᖅ ᑕᑯᔪᖕᓇᑲᑦ: 
http://bit.ly/vaccine-purpose

ᑲᐴᑎᑦ − 
ᓱᓕᓂᖏᑦ  

ᑲᐱᔭᐅᓂᕐᒧᑦ ᖃᓂᒪᔾᔭᐃᒃᑯᑎᒥᒃ ᑐᑭᓯᒋᐊᕈᑏᑦ ᐊᑐᖅᑕᐅᒍᓐᓇᖅᑐᐃᓪᓗ ᓄᓇᖃᖅᑳᖅᓯᒪᔪᓄᑦ, ᐃᓄᓐᓄᑦ ᐊᓪᓚᖓᔪᓄᓪᓗ

ᑲᐱᔭᐅᓂᕐᒧᑦ ᖃᓂᒪᔾᔭᐃᒃᑯᑎᒥᒃ ᑐᑭᓯᒋᐊᕈᑏᑦ ᐊᑐᖅᑕᐅᒍᓐᓇᖅᑐᐃᓪᓗ ᓄᓇᖃᖅᑳᖅᓯᒪᔪᓄᑦ, ᐃᓄᓐᓄᑦ ᐊᓪᓚᖓᔪᓄᓪᓗ

ᐅᑯᐊ ᒪᑦᓈᒐᐅᖕᒪᑕ ᐃᓕᓐᓂᐊᖅᑐᑦ J. ᑭᐊᕈ, J. ᑕᐃᒍ, S. ᒪᒃᐲᓐ, S. ᒪᑲᐃ, 
A. ᒧᐊᓯ, O. ᐅᐸᔨᒻᒥ, ᐊᒪ S. ᕗᑦᔅᑖᒃ ᐊᒪ ᖃᐅᔨᓴᓚᐅᖅᑐᓗᒃᑖᑦ.

ᓱᓕᔪᖅ #4
ᑲᐴᑎᑦ ᑲᓇᑕᒻᒥ ᖃᐅᔨᓴᒐᐅᑎᐊᖅᐸᒃᐳᑦ ᐊᑐᒐᐅᓚᐅᖏᓂᖏᓐᓂ 
ᓈᒻᒪᑎᐊᕐᒪᖔᑖ ᐊᒻᒪ ᐊᑦᑕᕐᓇᖅᑐᒦᑎᑦᓯᓚᖏᒪᖔᑖ. ᑕᒻᓇ 
ᖃᐅᔨᓴᕐᓂᖅ ᐱᓕᕆᐊᖑᓱᖅᑐᖅ ᓯᕗᓂᖓᓂ ᑲᐴᑎᑦ 
ᐊᖏᖅᑕᐅᓚᐅᖏᓂᖏᓐᓂ ᑲᓇᑕᒻᒥ. ᖃᐅᔨᓴᓚᐅᕐᒪᑕ 
ᑐᑭᓯᓚᐅᖅᐳᑦ ᐊᒥᓲᖏᑐᑦ ᑲᐴᑎᑦ ᐃᓚᖁᑎᖏ ᐅᓗᕆᐸᓇᖏᒪᑕ 
ᑎᒥᑉᑎᖕᓄᑦ.

ᓱᓕᔪᖅ #5
ᑲᐴᑎᑦ ᐱᓕᕆᔪᖕᓇᑎᐊᕐᒪᑕ ᓴᐳᒻᒥᔫᓗᐊᖅᖢᑎᒃ 
ᐊᓐᓂᐊᕐᓂᐅᔪᓐᓂᒃ ᐅᕙᖓᑦ ᐊᓐᓂᐊᓕᖅᑕᐃᓕᔪᑕᐅᔪᖕᓇᖅᖢᑎᒃᓗ. 
ᐊᓐᓂᐊᕐᓂᖅ ᑖᒻᓇ ᑎᒥᒻᒧᑦ ᐱᐅᔪᖕᓇᐃᖅᑎᑦᓯᔪᖕᓴᕐᒪᑦ ᐊᒥᓱᓂᒃᓗ 
ᐃᓅᓯᕐᒧᑦ ᓈᒻᒪᖏᓕᐅᕈᑎᑖᖅᑎᑦᓯᔪᖕᓇᖅᖢᓐᓂ ᐅᕙᓘᓃᑦ 
ᐃᓅᔪᖕᓇᐃᖅᑎᑦᓯᔪᖕᓇᖅᖢᓐᓂ. 

ᑐᑭᓯᑲᓂᕈᐊᕐᓂᕈᕕᓐ ᐅᕗᖓ ᑕᑯᒋᐊᕈᖕᓇᖅᑐᑎᑦ 
ᖃᕆᑕᐅᔭᒃᑯᑦ https://immunize.ca

